
Cynnwys
Pennill 1
Yn y pennill hwn mae'r bardd yn disgrifio'r profiad o fod yn y disgo pan oedd yn ifanc.Mae'n cofio gweld y cariad yn gwenu'n swil ac yn rhoi gwahoddiad (invitation) i ddawnsio.Roedd y profiad yn Ilawn cyffro a gwefr ac roedd y ddau gariad yn dawel.

Pennill 2
Yn y cwpled hwn mae'r bardd yn dweud ei fod yn gweld y profiad yn glir yn ei feddwl ac nad oedd yn gweld unrhywbeth arall ond y foment honno.

Pennill 3
[image: ]Yn y pennill hwn sonia'r bardd am y sws yn y disgo pan oeddynt yn  dawnsio.Mae'n cofio'r croen yn cyffwrdd (touch) yn dawel ac yn dyner pan oedd y gerddoriaeth yn canu o hyd.

Pennill 4
Yn y cwpled hwn mae'r bardd yn disgrifio'r gusan, mae'n dweud bod y byd wedi  peidio â throi am fod y profiad mor fendigedig.

Pennill 5
Yn y pennill hwn mae'r bardd yn disgrifio'r teimlad o gyffwrdd (touch)- y dwylo'n gwasgu'n dyner a'r addewidion (promises).Yna mae'r ddau yn cerdded allan o'r disgo mewn cariad, wedi ymgolli yn ei gilydd (lost in each other).Mae'n brofiad dwys a difrifol i'r bardd



Pennill 6
Yn y cwpled hwn mae'r bardd wedi cyffroi gymaint ac mae'n amlwg ei fod yn nerfus iawn.

Pennill 7
[image: ]Yn y pennill hwn mae'r bardd yn dangos mai atgofion( memories) yw'r noson yn y disgo erbyn hyn.Un noson o gyfarfod a charu ac addo.Nid yw'r cyfnod hwn yn para.Ar y pryd roedd eu cariad yn mynd i bara am byth.Ar ôl y cyfarafod mae'n rhaid gwahanu.Mae'r bardd yn sylweddoli mai amser arbennig a phrin yw'r profiad
Pennill 8
Yn y cwpled olaf mae'r bardd yn gofyn tybed a yw ei gyn gariad yn cofio'r noson fel yntau (like him)

Arddull 
Mae'r bardd yn demyddio llawer o dechnegau arddull yn y gerdd hon i gyfleu neges y gerdd

MESUR
Mae'r gerdd hon yn y wers rydd ac nid oes odl yn y gerdd. Mae pedwar pennill yn y gerdd ac mae patrwm pendant sef, pennill o bum llinell ac yna cwpled. Maetr patrwm hwn yn cael ei ailadrodd bedwar o weithiau. Mae'r gerdd wedi'i hysgrifennu yn y person cyntaf ac felly mae'n gerdd bersonol iawn.
CYMERIAD GEIRIOL/ ALADRODD
[image: ]Mae pob pennill yn dechrau gyda'r geiriau 'Dim ond.' Mae hyn yn rhoi siâp itr gerdd ac yn dangos bod pethau syml fel 'gwênt, 'sws', 'llaw', ' ddoe' yn bwysig ac ar ddechrau pob pennill
Mae pob pennill dwy linell/ cwpled yn dechrau gyda'r gair 'ond' ac yn cael ei defnyddio gyda  berf wahanol- 'ond gwelais i'/'ond teimlas i'/'ond clywais i'. Mae gweld teimlo a [image: ]chlywed yn dri o'r pum synnwyr. Mae'r bardd yn defnyddio' r synhwyrau hyn yn effeithiol i ddisgrifio'r profiad o fod mewn disgo.
Mae'r bardd yn defryddio cymeriad geiriol gyda'r gair 'swil i ddangos teimladau'r ddau gariad ac i gyfleu bod hyn yn brofiad newydd
Mae gair 'gwaed' yn cael ei ailadrodd ac yn cyfleutr cyffro mae serch yn rhoi.
Mae cymeriad geiriol arall yn y gair 'sws' sydd yn bwysig iawn ar y pryd ond erbyn diwedd y gerdd rydyn ni'n sylweddoli mai dyna i gyd oedd e. 




CYFLYTHRENIAD/CYFLYTHRENNU
Mae cyflythrennu'n digwydd yn mhob pennill pum Ilinell sef,
'o ganol golau ',
'croen yn cwrddt ,
[image: ]
'fy ngwaed yn gweiddi'n goch'
Mae' r cyflythrennu'n yn tynnu sylw at swn y geiriau ac yn creu naws y profiad i'r darllenydd. Mae'r bardd yn defnyddio'r gytsain 'd' yn 'dim', 'dawel', 'dwylot i gyfleu tynerwch wrth gofio'r noson.
GOFERU
Mae'r goferu'n sicrhau bod y gerdd yn llifo'n esmwyth wrth i'r bardd sôn am y profiad yn y disgo, Mae'n tynnu llun ym meddwl y darllenydd o'r cyffro sydd rhwng cariadon. Mae'r bardd yn llwyddo i ddisgrifio teimladau a digwyddiadau'r noson wrth ddatblygu stori'r gerdd o ddawnsio yn y disgo,dal dwylo a chusanu cyn gwahanu.

HYD Y LLINELLAU
Mae hyd y llinellau'n fyr ac yn llwyddo i gyfleu pa mor sydyn mae serch yn cael effaith ar gariadon ac yn dangos pa mor gyflym mae'n dod i ben[image: ]
E.e ' dwylo'n cau'n'  addewid sâff.’

[image: ][image: ][image: ][image: ]TROSIAD
Mae llawer o drosiadau yn y gerdd hon ac mae'n nhw'n cyfleu teimladau ac emosiwn yn effeithiol
'gwefus swil yn rhoi gwahoddiad clir '

Mae'r bardd yn creu llun o sut mae'r cariadon yn cwrdd am y tro cyntaf
'y byd yn peidio â throi’

Mae'r trosiad yn esbonio pa mor hyfryd oedd y profiad i'r bardd. Roedd popeth wedi peidio â symud iddo.
'clywais fy ngwaed yn gweiddi'n goch'[image: ]

Mae'r bardd yn dangos sut oedd yn teimlo ar ôl gadael y disgo, roedd ei waed yn byrlymu oherwydd cyffro
'a'r sêr yn gwrandotn swil'

Mae'r bardd yn dangos bod y profiad yn un rhamantaidd iddo, Mae'n dangos bod y bardd yn ifanc ac yn ddiniwed ar y pryd pan brofodd y bardd serch ac nid cariad.
Mae'r bardd yn llwyddiannus yn ei bortread otr digwyddiad ac yn defnyddio amrywiaeth o dechnegau i gyfleu'i deimladau.

